




ĠUSTIZZJA MALĦADDIEMA 

Qegħdin ngħixu f’pajjiż fejn l-ekonomija dejjem kibret f’dawn l-aħħar snin imma fl-istess ħin ma waslitx 
għal titjib fil-ħajja ta’ ħafna ħaddiema. Il-ġid mhux qiegħed jitqassam b’mod ġust li jnaqqas 
l-inugwaljanzi li jeżistu bejn dawk li jaqilgħu ħafna u dawk li jaqilgħu ftit1  filwaqt li l-inġustizzji fis-suq 
tax-xogħol dejjem jiżdiedu fuq diversi livelli. F’Malta, għandna kemm distakk fil-ġid li dejjem jitwessa’2  
kif ukoll kundizzjonijiet tax-xogħol mhux xierqa li qegħdin iħallu impatt negattiv fuq il-kwalità tal-ħajja 
ta’ eluf ta’ ħaddiema, speċjalment dawk fin-naħa t’isfel fl-iskala tal-qligħ. 

Il-Gvern naqas milli jieħu kull opportunità li kellu biex itejjeb il-kundizzjonijiet tal-ħaddiema f’Malta. Per Il-Gvern naqas milli jieħu kull opportunità li kellu biex itejjeb il-kundizzjonijiet tal-ħaddiema f’Malta. Per 
eżempju, meta ġie biex jimplementa d-Direttiva tal-UE fuq il-bilanċ bejn il-ħajja personali u x-xogħol, 
kull ma għamel kien eżerċizzju fjakk kemm ikun issodisfa l-kriterji bażiċi tad-Direttiva, minflok ipprova 
jagħmel differenza fil-ħajja ta’ ġenituri li jaħdmu u ta’ dawk li għandhom responsabbiltajiet li jieħdu 
ħsieb lil ħaddiehor. B’riżultat ta’dan, ħafna mill-miżuri li ġew introdotti biex jgħinu ħaddiema jsibu bilanċ 
bejn il-ħajja personali u x-xogħol kienu jew inaċċessibbli, jew mhux imħallsin, jew imħallsin ħmerija.

Huwa ċar li l-isfruttament tal-ħaddiema sar pilastru tal-mudell ekonomiku ta’ Malta li jiffoka fuq Huwa ċar li l-isfruttament tal-ħaddiema sar pilastru tal-mudell ekonomiku ta’ Malta li jiffoka fuq 
it-tkabbir tal-ekonomija akkost ta’ kollox. Ħafna ħaddiema jispiċċaw jaħdmu f’kundizzjonijiet perikolużi 
(bħal ma juru l-ħafna mwiet u korrimenti fuq siti ta’ kostruzzjoni), f’xogħol prekarju u suġġetti 
għall-isfruttament, filwaqt li m’għandhom l-ebda entità pubblika effettiva fejn jistgħu jirrikorru biex 
jirrappurtaw l-abbuż.  

Il-Gvern falla għal kollox kemm milli jinforza kull forma ta’ protezzjoni eżistenti għall-ħaddiema kif ukoll Il-Gvern falla għal kollox kemm milli jinforza kull forma ta’ protezzjoni eżistenti għall-ħaddiema kif ukoll 
li jintroduċi regolamenti li jindirizzaw ir-realtajiet ġodda li jeżistu fis-suq tax-xogħol bħall-gig economy 
u l-platform work.

Barra minn dan, parti kbira minn din is-sistema inġusta hija infurzata b’mod dirett minn miżuri Barra minn dan, parti kbira minn din is-sistema inġusta hija infurzata b’mod dirett minn miżuri 
amministrattivi imposti mill-Gvern dwar il-ħaddiema immigranti – li illum il-ġurnata jagħmlu parti 
sostanzjali mill-ħaddiema tagħna, skont il-politika tal-Gvern – legalment dipendenti għal kollox fuq min 
iħaddimhom, u b’hekk jispiċċaw f’sitwazzjoni prekarja perpetwa. Fil-prattika, il-Gvern qed iżomm 
lill-ħaddiema immigranti milli jesiġu li d-drittijiet tagħhom bħala ħaddiema jkunu rispettati peress li dawk 
li jħaddmuhom għandhom il-poter li jtemmu l-permess tar-residenza li jkollu ħaddiem immigrant. 

